
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին
ՀՀ Կոտայքի մարզպետարանը համապատասխան գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ տեղեկացնելով, որ մարզպետարան է դիմել Հայաստանի Հանրապետության արդարադատության նախարարության հարկադիր կատարումն ապահովող ծառայությունը (այսուհետ՝ Ծառայություն)՝ մարզպետարանի ենթակայության ՀՀ Կոտայքի մարզ քաղաք Աբովյան Բարեկամության թիվ 2 հասցեում գտնվող վարչական շենքից տարածք տրամադրելու խնդրանքով՝ Կոտայքի մարզային բաժնի Աբովյանի տարածաշրջանի բաժանմունքի տեղակայման նպատակով:
	Համաձայն Ծառայության կողմից ներկայացված տեղեկատվության՝ վերջինիս Կոտայքի մարզային բաժնի Աբովյանի տարածաշրջանի բաժանմունքը տեղակայված է Աբովյանի քաղաքապետարանի տարածքում (հիմք՝ 26․02․2015թ․ վարձակալության պայմանագիր)։
Աբովյանի համայնքի ղեկավարը 04․01․2022թ․ թիվ Ե-13 գրությամբ խնդրել է լուծել  վերը նշված պայմանագիրը և մինչև 2022 թվականի փետրվարի 10-ը ազատել  քաղաքապետարանին պատկանող շենքը։ 
		Հաշվի առնելով վերոգրյալը, ինչպես նաև այն հանգամանքը, որ շենքային պայմանների բացակայության արդյունքում կարող է վտանգվել Աբովյանի բաժանմունքի բնականոն աշխատանքը և հիմք ընդունելով ՀՀ Կոտայքի մարզպետարանի առաջարկությունը՝ վերը նշված շենքի 3-րդ հարկից 170.9 ք.մ մակերեսով տարածքը  Ծառայությանն ամրացնելու վերաբերյալ, Պետական գույքի կառավարման կոմիտեի կողմից մշակվել էր «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որի վերաբերյալ Ծառայությունն առաջարկություն ներկայացրեց՝ ամրացվող տարածքի մեջ ներառել նաև նույն հարկում գտնվող 14,34 քառ․ մետր տարածքը՝ որպես սանհանգույց օգտագործելու համար:
 		Ելնելով վերոգրյալից և հիմք ընդունելով ՀՀ Կոտայքի մարզպետարանի կողմից ներկայացված նոր հատակագիծը՝  Պետական գույքի կառավարման կոմիտեի կողմից լրամշակվեց «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականություն հանդիսացող Հայաստանի Հանրապետության Կոտայքի մարզ, քաղաք Աբովյան, Բարեկամության թիվ 2 հասցեում գտնվող վարչական շենքի 3-րդ հարկից 185.2  քառ. մետր մակերեսով տարածքը հետ վերցնել Հայաստանի Հանրապետության Կոտայքի մարզպետարանից և ամրացնել Ծառայությանը:
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է եկամուտների ավելացում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  


